Pédese afirmar

que a revista Nés

representa un esforzo titanico e xeneroso
por normativizar e normalizar lingua e cultura, acometido
sen desalento por un grupo de persoas de grande talento e de
compromiso firme e leal coa Terra.



Preocupacions lingiisticas na revista

Delfin Caseiro Nogueiras

tarefa que se imponen os

intelectuais que forman o

rupo NOs € inxente, tita-

nica, a mais fermosa utopia. A descuberta
da identidade, ap6s moitas voltas de via-
xes a culturas afastadas, ten de ser afirma-
da e espallada ao conxunto da sociedade.

Vicente Risco maniféstalle ao poeta
Teixeira de Pascoaes na primeira carta
(20/02/1920) que lle escribe:

“(..) foi esi que principiei a padrical-
o Atlantismo (...) que é a _forma que en
min ten a Espranza, n'un Alén posi-
bel no que Portugal e Galicia serian a
mesma cousa...

A arela nosa é de faguer de Portugal
e de Galicia unba soia patria espir-
tual, a nos integrar no pensamento e
no sentimento atldntico.”

O intelectual ourensan € un dos mem-
bros mais significados das Irmandades

Presidente do Padroado do Museo da Limia

da Fala, en cuxo idea-
rio Portugal presénta-
se como modelo e aspira-
cion. Un dos obxectivos po-
liticos prioritarios que se for-
mulan é o estabelecemento das
bases sobre as que se asente un
futuro federalismo co pais irman.

A presenza de Portugal nas paxi-
nas das revistas literarias -Alfar (A
Coruifa, 1920), Ronsel (Lugo, 1924),
Resol (Santiago de Compostela,
1932), etc.- e dos xornais galegos
-El Noroeste (A Coruia), El Ideal

A descuberta da identidade, apés moitas voltas de via-
xes a culturas afastadas, ten de ser afirmada e espallada
ao conxunto da sociedade.

Asi llo manifesta Vicente Risco ao poeta Teixeira de Pas-
codes.

(...) foi esi que principiei a padrical-o Atlantismo {...)

que é a forma que en min ten a Espranza, n’un Alén po-

sibel no que Portugal e Galicia serian a mesma cousa...




Portugal con-
vértese na madis
grande inspi-
racién para

os intelectuais
galeguistas.
Mais han de ser,
sobre todo, duas
publicaciéns
emblematicas,
senlleiras -A
Nosa Terra e
Nés- as grandes
plataformas de
difusién das ma-
nifestaciéns da

sas. E fres son
os intelectuais
galegos que
mais se implican
na empresa: An-
tén Villar Ponte,
Xohén Vicente
Viqueira e Vi-

Gallego (Santiago de Compostela), La
Zarpa (Ourense), Galicia (Vigo), El
Pueblo Gallego (Vigo), etc.- € unha rea-

lidade que non para de se acrecentar du-
rante anos. Portugal convértese na mais
grande inspiracion para os intelectuais
galeguistas.

Mais han de ser, sobre todo, duas pu-
blicacions emblematicas, senlleiras -A
Nosa Terra e NoOs- as grandes plata-
formas de difusion das manifestacions
da cultura e da realidade portuguesas.
E tres son os intelectuais galegos que
mais se implican na empresa: Anton
Villar Ponte, Xohan Vicente Viqueira e
Vicente Risco.

As Irmandades da Fala identifican a per-
sonalidade colectiva coa lingua. Desa
identificacion nace a revista NoOs, unha
das mais importantes empresas culturais
do século XX. A publicacién coiiece duas
etapas ben diferenciadas como foro cul-
tural de comunicacion entre Portugal e
Galicia.

Un elenco importante de autores portu-
gueses figura na cabeceira como colabo-
radores: Teixeira de Pascoaes, Leonardo
Coimbra, Alexandre de Cordova, ]J.

Cervaens Rodrigues, Souza Aguiar,

Cunha Barros, Hernani Cidadi, etc.

Para a profesora Aurora Marco Lopes, a
lina de pensamento formulada por NOs
foi recibida con grande entusiasmo por
parte da intelectualidade portuguesa, o
que propicia un forte desexo de colabo-
racion.

Os 18 primeiros nameros (30/10/1920 -
1/7/1923) poden ser considerados como
unha auténtica publicacion conxunta ga-
lego-portuguesa, materializacion dun in-
tenso desexo de irmandade, a pesar das
grandes dificultades que hai que salvar.

En carta do 25/04/1922, Vicente Risco
manifesta a sua gratitude ao amigo
Teixeira:

“Non se pode decir a cantidade
d’esforzo de todas clases que nos costa
sacar o Nos, mais achamonos dispos-
tos a continualo, a milloralo, a faguer
d’il o portastandarte da nosa civiliza-
cion, da Patria espirtual comun gale-
go-portuguesa. Por iso, hemos agra-
decer vivamente canta axuda se nos
preste d’esa parte, e por todol-os meios
hemos intensifical-as nosas relaciés.”

Desde o primeiro namero, faise explicita
a vontade de achegamento a Portugal, a
sua lingua e as suas manifestacions cultu-
rais. Apos o editorial “Primeiras verbas”,
que abre o boletin, reprodiicese o poe-
ma “Fala do sol” de Teixeira de Pascoaes,
dedicado “Aos jovens poetas galegos”. E
na seccion “Os homes, os feitos, as ver-
bas”, a primeira referencia, da autoria de
Vicente Risco, leva por titulo “Teixeira
de Pascoaes e Nos”. “Temos a Teixeira
de Pascoaes coma cousa nosa, e n-as no-
sas internas devociés témol-o moi perto
da santa Rosalia e de Pondal, o verbo da
lembranza.”(p.18).

No nuamero 2 (30/11/1920), a cronica
“Portugal e Galizia” informa dos pasos
dados no proceso de reciproco conece-
mento entre as duas colectividades.



No numero 3 (30/12/1920) reproduce-
se unha interesante carta de Leonardo
Coimbra a Vicente Risco:

“Recebi o primeiro niimero da revista
Nos. Magnifica! O seu artigo é, meu
amigo, o mais belo bino a terra e uma
perfeita concepcdo do verdadeiro
amor religioso. Ninguén mais do que
eu sentird a verdade e a beleza desse
verbo damor. (...)

“As wvossas terras sdo «aquelas terras
onde ainda ndo fui...», sdo ja terras da
minba Saudade!” (pp.3-4). O filosofo fai
referencia ao artigo “O sentimento da te-
rra na raza galega” que aparece non° 1 da
publicacion (pp. 4-9).

Na recension dunha traducion ao cas-
telan da obra poética de Teixeira de
Pascoaes que aparece no numero 4
(31/1/1921) afirmase: “Nos, por fertuna,
non precisamos pra cofecer y-amar 0
mestre, de vertel-as suas obras a un idio-
ma difrente do seu, qu'en resumidas con-
tas € 0 noso.” (p. 18).

No numero 5 (24/6/1921), un novo artigo
de Vicente Risco satuda con entusiasmo
a segunda edicion do poema Mardnos
(1920), do creador de Amarante.

O namero 7 (25/10/1921) informa da
viaxe a Galicia dun grupo de intelec-
tuais e artistas portugueses: “A embaixa-
da espirtual de Leonardo Coimbra”;
“Leonardo Coimbra e o criacionismo.”
Recolle tamén a caricatura do pintor Jodao
Peralta, presentado como “axente de Nos
en Portugal”, feita por Alvaro Cebreiro.
Na seccion “Os homes, os feitos, as ver-
bas”, aparecen as recensions dos libros
Adoracdo de Lenardo Coimbra e Cantos
indecisos de Teixeira de Pascoaes. E na
publicidade, anincianse diversos libros
do poeta de Amarante: Terra probibida,
Arte de ser Portuguez (sic), Sempre, As
sombras, Mardnos, Cantos indecisos.

No numero 14 (1/12/1922) transcribe-
se o poema “De min”, de Teixeira de
Pascoaes, dedicado “aos grandes poe-
tas da Galiza, Cabanillas e Varela”. E no
namero 18 (1/7/1923) dase conta ainda
da conferencia ditada por Teixeira de
Pascoaes en Madrid, no mes de maio,
cronica xornalistica de Luis Corton do
Arroyo: “Don Quixote e a sauda-
de.”

Reproducense textos de auto-
res portugueses: Alexandre
de Cordova, Hernani Cidade, Souza

Aguiar, etc.

Son innumeras as recensions de libros
de escritores lusos: Pereira Cardoso,
Orlando Margal, Pina de Morais, Leonardo
Coimbra, Alfredo Pedro Guisado, M* da
Gloria Teixeira de Vasconcelos, Joio de
Castro, Antonio de Cértima, Antonio
Sardinha, Claudio Basto, Raul Brandao,

etc.

Outro tanto acontece coas revistas por-
tuguesas: A Aguia (Porto), Talabriga
(Aveiro), Revista de Guimardes,
Revista da Facultade de Letras da
Universidade do Porto, Seara Nova
(Lisboa), (Lisboa),
Porto Académico, Nacdo Portuguesa

(Lisboa), Biblos (Coimbra), etc.

Contempordnea

O 1ltimo traballo de vinculacion entre
as duas culturas é “Camoes e Pondal”, de
Fermin Bouza Brey, que aparece no nu-

mero 134 (15/02/1935).

O recurso a oralidade por parte dos es-
critores do Rexurdimento vai propiciar
que na lingua escrita aparezan continuas
vacilacions graficas, morfosintacticas e
léxicas. Simultaneamente, comezan as
primeiras polémicas entre os defensores
da recuperacion do idioma. O escritor
Valentin Lamas Carvajal, director do pri-
meiro xornal galego, O Tio Marcos da
Portela, vai ser un dos que mais se im-

ROS.

No nomero 14
(1/12/1922)
transcribese

o poema “De
min”, de Teixei-
ra de Pascoaes,

da Galiza, Caba-

nillas e Varela”.




NOS.

O vltimo tra-
ballo de vincu-
lacién entre as

doas culturas

(galega e portu-

guesa) é “Ca-

mées e Pondal”,
de Fermin Bouza
Brey, que apa-
rece no nomero

134.

plique no asunto a partir de 1875. A Real
Academia Galega (19006) nace co proposi-
to de redactar unha gramatica e un dicio-
nario para se constituiren como referen-
cias de autoridade linguistica.

Leandro Carré Aldao contanos no artigo
“O momento actual da ortografia gale-
ga” (El Pueblo Gallego, 25/07/1920, p. 4)
como se acometen 0s intentos iniciais de
unificacion lingiistica:

“.. na «Cova Céltiga» (...) chegaron a se
por dacordo adoutando unba forma de
escribir o galego, crara, sinxela, ele-

gante, enxebre, c’'un minimo de guios e
apostrofos e outros sinos que dificulta-
ban a leitura...”

A urxencia de fixacion dunha normativa
ortografica para a lingua acentiase du-
rante o primeiro terzo do século XX, co
acrecentamento dos debates na procura
dunha rapida unificacion.

As preocupacions e propostas linguisti-
cas dos galeguistas van ter nas publica-
cions A Nosa Terra, El Pueblo Gallego
ou La Zarpa algunhas das plataformas
mais significadas para o debate intelec-
tual e para a difusion a sociedade de acor-
dos e controversias.

Vicente Risco manifesta que unha cul-
tura ten de se sustentar nunha lingua de
seu. Se Galicia existe como pobo é mer-
cé ao idioma e a tradicion literaria. No
seu ensaio “O idioma galego na nosa vida
e na nosa cultura” (El Pueblo Gallego,
25/07/1928, p.2) considera:

“Non somentes a lingoa nos conservou
a persoalidade, senén a psicoloxia. (...)
O galego foi sempre e é agora mesmo,
unha lingoa esencialmente educado-
ra, suxetiva, formadora do esprito. Si
os galegos houberan sido educados n-
ela, boxe serian un dos pobos mdis cul-
tos da Europa. (...) Se Galiza é moito,
case todo, o que deba a stua lingoa, é
moito mdis o que lle pode deber ainda.”

Destas consideracions nacen 0s seus
plans para normalizar a educacion en
Galicia: “Plan pedagoéxico pr’a galeguiza-
cion nas escolas galegas” e “Informe do
irman Risco”. A introducion do galego no
sistema educativo dunha sociedade emi-
nentemente rural imponse como unha
necesidade e como unha expresion de
xustiza. Os intelectuais que demandan
a galeguizacion da escola son ben cons-
cientes que polo desprezo da lingua co-
meza a negacion do pais.

As contribucions do director da revista
Nos ao debate lingiiistico aparecen sobre
todo no xornal ourensan La Zarpa, diri-
xido polo crego Basilio Alvarez, que re-
colle unha serie de dezasete artigos co ti-
tulo “A nosa fala”.

Nunha longa carta dirixida ao mestre ou-
rensan, Manuel Portela Valladares, funda-
dor do xornal El Pueblo Gallego (1924),
publicada en Nés (n° 17, 01/03/1923, pp.
2-6), co titulo “En col da lingoa galega”,
proclama a necesidade do activismo lin-
guistico:

“E en col da lingoa, bai unha medita-
cion que faguer, imponse a todos nos

un dia de recollemento, para trazar
ben as orientacios que debemos se-
guir. Repare vostede que non falo de
Sfixar canon ao idioma sinon sémen-
tes das direitivas, da incrinacion que
se lle deba donar.”

Fala do imperativo de “recostituir e com-
pretar a nosa lingoa”. As fontes tefien de
ser as manifestacions da fecunda cultu-
ra popular e da extraordinaria literatura
medieval.

Manifesta de maneira moi expresiva a
necesidade de (re)creacion dun rexistro
culto: “A lingoa non pode sel-a mesma
pra falar de chouza a chouza, que pra fa-
lar de libro a libro.”

O autor fai unha apelacion entusiasta ao
encontro co portugués, “lingoa irman”:

“.. whabera quen tenia da potestade
d’impedir que por cima de todas as
S[fronteiras sabracen a lingoa galega e
a lingoa portuguesa.”

E argumenta ainda a posibilidade de difu-
sion do galego para alén das nosas fron-
teiras: “Considere vostede que somos
trinta millons os que podemos entender-
nos co mesmo idioma.”

Vicente Risco defendia o galego como
lingua diferencial nun artigo d’ A Nosa
Terra (n° 95, 25/07/1919, pp. 3-4), “Prosas
galeguistas. Ortografia”:

“O idioma galego debe ser galego e
non portugues. Nesto estou c'o mestre
Ribalta.

Pro, millor quero o aportuguesamento
qu’a castelanizacion. A lingoa galega,
coa que se ten que por n'unba forma
defensiva é co-a castelana que é a que
mdis mal lle pode facer. Nesto estou
c'o mestre Viqueira.”

o

E mais adiante acrecenta:

“Por iso, eu, como b6 epigon, quero
millor empregar a que xa se fixo crasi-
ca, a dos nosos hermes de fis do sécu-
lo derradeiro, a de Rosalia, de Curros,
de Lamas, de Pondal. E polo d’hoxe,
gracias a Dios, y-en boa hora vaia di-
to, vaime ben co-ela.

CONPOSICIOS GALLEGAS

FREMEACAS ) CERTAME, LITIRUD) CRLEBRMD v MR
00 NE SETEMBAR DE 1887
PR BOLENIEAR A4 TMNATOTRASSON Br & DATACTA

Ratre Feirin

Ten a gracia decorativa dos apostro-
Jfos, dos guios, dos acentos circunflexos
que lle dan un aire europeo que non
debera perder. Non bai qu'esquecel-a
estética que n'esto tamén a hai.”

O director de Nos entende que a fixacion
dun rexistro estandar ten de ir estreita-
mente ligado 4 normalizacion da lingua na
sociedade e 4 stia implantacion no sistema
educativo. A escola ten de cumprir un pa-
pel fundamental na unificacion do idioma.

No numero 18 de Nos (01/07/1923,
pp. 10-12) reprodicese unha cronica
de Luis Corton do Arroyo, membro da
Institucion Libre de Ensinanza, co titu-
lo “Teixeira de Pascoaes en Madrid. Don
Quixote e a saudade” verbo dunha con-
ferencia ditada polo poeta portugués na
capital de Espana.

O escritor Va-
lentin Lamas
Carvajal, direc-
tor do primeiro
xornal galego,
O Tio Marcos
d’a Portela, vai
ser un dos que
mais se implique
no asunto das

continuas vaci-

laciéns graficas,

morfosintéacticas
e léxicas a par-

tir de 1875.




Unha nota da redaccion recolle
algunhas reflexions lin-

-

"‘e\ giiisticas de interese,

que formulan unha
nova orientacion
L;

= para a lingua escri-
g ta:

“O noso moi que-

rido irmao  Luis
Corton préganos que
n-iste traballo seu res-
peitemos con toda fi-
delidade a forma
grafica por il em-
pregada, co-a
"
\'f. contribui-

que di quer

re «a labor
de millora-
mento da
nosa orto-
grafia que
tarde ou
cedo terase
que enca-
minar mes-
mo por pro-
pia convenencia,
a unbha maior identi-

dade grafica co-a lingua de Portugal.
A ortografia do Corton, que vén a ser
a nosa verdadeira ortografia enxebre
que satopa nos documentos antigos
e mais en moitos escritores do século
pasado, foi empregada en NOS en ar-
tigos de Jaime Quintanilla, de Joban
Viqueira e outros autores. Si temos
adoutado xeneralmente a empregada
pol-os escritores ourensanos do XIX
—Lamas Carvajal, Curros Enriquez,
Saco e Arce— non é por que a lena-
mos por millor, pois temos quie recorie-
cer que ningunha razon centifeca hai
qua abone, senon por pensarmos qua
xente esta mais afeita a lér o galego es-
crito d’ise xeito que foi o que mais se
popularizou no noso tempo, que non

na ortografia erudita que pra ben ser
debérase levar.

De todal-as maneiras, alegramonos
qu’'o Corton vena traguer ise asunto da
autalidade, e aproveitamos a ocasion
pra propor os colaboradores de NOS
nos dean o seu parecer en col de si é
xa tempo de que n-esta mesma pubri-
cacion s’inicie de feito a reforma orto-
grdfica.”

Proba da relevancia que vai ganando o
asunto € que Antonio Couceiro Freijomil,
autor d’ El Idioma Gallego (1935), que xa
aparecera en 1926 nun volume da obra
Geografia General del Reino de Galicia,
abre nova seccion, “A nosa ortografia”,
no numero 24 de Nés (15/12/1925, pp.
5-8) co titulo de “Sobre o emprego do
apostrofo”.

O texto comeza con esta contundente
declaracion de intencions:

“Cousa moi importante e o tratar
de fixal-a ortografia da nosa fala.
Noustante as dificulatades que n'elo
bai, atrevémonos a dar a nosa opi-
nion, cinguindonos pol-o de hoxe a
un punto concreto e someténdonos 6
Jallo dos escritores rexionds, 6s que to-
ca dicir si vamos ou non por bo ca-

mino.

Hastra o dia cada un escribeu como
lle veu ds mentes, y-esto non pode ser.
E tan arbitraria a nosa ortografia que
si_fundandonos en testos dos literatos
do pais quixéramos formar unha es-
colleita de regras de escritura, seria
conto de nunca acabar y-haberia pa-
ra todol-os gustos.

JNon se pode porier mau n'esa anar-
quia? jNon se pode reducir esa tan
vasta multipricidade de normas gra-
ficas?



Coidamos que si, y-a tal fin deben ir
os esforzos dos que se xuzguen capa-
ces pra tratar da custion.

Non se cre o autor de estas linas unha
autoridade na materia, nin moi-
to menos: da o seu parecer como un
profano e deixa que os doutos falen,
si queren.”

O autor maniféstase partidario dunha
drastica reducion dos usos do apostrofo
na lingua escrita.

No namero 25 de Nés (15/01/1926, pp.
7-9), a seccion lingiistica de Couceiro
Freijomil garda estreita relacion coas rea-
lizacions fonéticas e presenta o suxesti-
vo titulo de “De certas adicios, supresios,
troques y-enlaces de letras”.

Comeza nestes termos:

“Seguiremos hoxe as comenzadas ou-
servacios sobre a nosa ortografia. O
novo punto a tratar serdano certas adi-
cios, supresios, troques y-enlaces de le-
tras, producidos por razon de eufonia,
y-a maneira de representar todo elo.”

No numero 26 de Nos (15/02/1926,
pp-16-18), na seccion “Os homes, os fei-
tos, as verbas”, aparece un texto co ti-
tulo de “Porfias diversas”, asinado por
Vicente Risco, cunha epigrafe dedicada
a fala (lingua), que expresa de manei-
ra moi literaria o debate lingiistico (or-
tografico) da época e que se reproduce
aqui de maneira integra.

“N-iste seitor da loita é onde hai mais

perigo pra se meter, pois hai serio-
res que chaman galego antigo 6 da
ESTORIA TROYAA, e naturalmente,
estan pol-o galego antigo, e a sua ca-
rraxe leva cobiza d'agresion.

Na outra trincheira, os que queren es-
treital-a aperta de Portugal e Galiza

ponendo nh e lh, non terien pacencia
pragardar qua chuvia derreta as es-
tatuas de sal.

Mais prautica —sen tirarlle intrés a
aquela porfia— é a ideia de volver im-
prentar o Valladares, pol-o menos,
namentras Don Eladio Rodriguez no-
nos da o seu.”

No numero 29 de Nos (15/05/1926, 16)
reproducese un traballo do académico
Manuel Amor Meilan publicado no Boletin
de la Real Academia Galega co titulo
“Lexicografia. O galego que se non fala” e
que incorpora, asi mesmo, comentarios de
Vicente Risco. Tratase dunha relacion de
termos (arcaismos) que aparecen nos do-
cumentos antigos e que os escritores debe-
rian incorporar as sias creacions.

Son palabras do comentarista:

“Non quixemos eiqui dar mais que
unhas notas feitas a présa e corren-
do. Por fertuna, hai quen con mais co-
necencia e autoridade pode adiantar
n’iste tarreo e todo traballo de esta clds
que se nos mande No6s acollerao con le-
dicia e pubricarao da millor vontade.”

Vicente Risco
defendia o gale-
go como lingua
diferencial nun
artigo d’ A Nosa
Terra “Prosas

Ortografia”.




O | e

Anton  Villar das
Irmandades da Fala e director d’ A Nosa

Ponte, fundador
Terra, publica no nimero 50 de Noés
(15/02/1928, p.20), a maneira de edi-
torial, o texto titulado “O problema da
Lingua”, no que avoga por

unha necesaria e urxente
normalizacion lingiistica

na sociedade galega.

‘wPor qué é perciso cul-
tival-a lingua galega?
Porque toda lingua cul-
tivada representa un-
ba cultura orixinal. E
os pobos que terien un-

bha lingua de seu son po-
bos orixinaes, até o estremo
de que si a esquencen ou des-
prezan acaban sempre por sentiren-
se inferiores, na comparanza con ou-
tros, 6 longo dos tempos. (...)

Logo se non podera falar seriamente
da cultura na Galiza sin termar da

politica da lingua.”
Antén Villar

Ponte, funda- A seccion “Os homes, os feitos, as ver-

bas” do namero 54 de Nos (15/06/1928,
p-120) referencia o libro Grafia galega
(1927), A Habana, de Fuco G. Gomez
(Francisco Gomez Gomez), escritor € po-

dor das Irman-
dades da Fala
e director d’

A Nosa Terra,
I o T litico emigrante en Cuba.
mero 50 de Nés
(15/02/1928,

P-20), a manei-

“O noso querido compatriota Fuco
G. Gomez, gran patriota galego a
quen debe moito a causa de Galiza
ra de editorial, na llla de Cuba, fixo un verdadeiro
o texto titulado esforzo por escrarecel-a grafia do no-
#0Q problema da so idioma, con documentazoén gra-

matical —de gramdltica normativa— e

Lingua”, no que

pedagoxica. Fixo un libro de caraute
avoga por unha . P
esencialmente prautico, detallado e

MESESERI S = ilustrado con toda caste d’eixempros

xente normali- e modelos no que se poida depren-

zacién linguisti- der a afalar e escribil-o galego. Sen

ca na sociedade estarmos conformes en todol-os pun-

galega. tos co-a grafia que propén, nin tam-

pouco calgunhas das formas ver-

bds qu'emprega, non deixamos de
considerar importante o seu traba-
llo. Cuasementes, cand’iste asun-
to da grafia estase debatendo tanto
eiqui, é ben chegado iste libro, pra
que todal-as opinios senan escoita-
das e se tome en conta o que tenan

datinado. S. N.”

O numero 71 de Nés (15/11/1929, pp.205-
2006), dedicado ao mestre Anton Lousada
Diéguez polo seu pasamento, incor-
pora na seccion “Arquivo Filoloxico e
Etnografico de Galiza” unha colabora-
cion do etnografo de Lobeira, Xoquin
Lourenzo (sic), co titulo “Apuntes de
geografia lexicografica galega. Algunhas
verbas d’usanza corrente en Lovios
(Ourense)”.

O traballo recolle 77 termos (algunhas
locucions) destas terras lindantes con
Portugal.

No nimero 90 de Nos (15/06/1931, pp.98-
100) aparece un interesante texto do
lingiiista pontevedrés Manuel Lesteiro
Lopez, co titulo de “Perspeitivismo, es-
prito e fala”.

Comeza desta maneira:

“No ensaio que sigue un iletrado —co-
me cacahueles, vai a «galinieiro— tra-
ta de por 6 alcance de todal-as inteli-
xencias a metafisica do idioma. Ten
iste atrevimento porque decatdndose
da importancia de faguer compren-
del-o probrema, cree lealmente que
ninguén como un non meltafisico po-
de falar 6s non metafisicos. E il n-istas
custions da yalma —da psique, como
din os que entenden— palpase moi ca-
tivino.”

E mais adiante sulifia:

“Se queremos vivir a nosa integral per-
soalidade, se queremos dispor do no-



so ceibe esprito (hoxe hipotecados por
unha lingoa e unha estructuracion es-
tatal alleas) «temos de aceutar o noso
propio destirio» (drama noso, intrans-
feribre, no escenario da vida) reco-
llendo o <suma e sigue» do fondo espri-
toal do noso pobo, do que non pode-
mos arredarnos sen perda.”

O etnografo Fermin Bouza Brey achéga-
nos no numero 95 de Nos (15/11/1931,
Pp-204-205) un fermoso traballo lexico-
loxico co titulo de “Nomes galegos da
‘Dixitalis Purpurea L.”.

O escritor referencia a relevancia desta
planta na flora galega e recolle dezaoi-
to denominacions estendidas por toda a
xeografia, moitas delas de creacion ono-

» o«

matopeica -“estraloque”,

» o«

cloque”, “coca-
lo”, “belitroque”- por seren empregadas

as suas flores nos divertimentos infantis.

Os nomes actuais desta planta, de crece-
mento espontaneo, expresan a varieda-
de e a riqueza lingiiistica a que deu lu-
gar: “dixital, abeluria, belitroque, borle-
ta, croque, dedaleira, milicroque, estalo-
te, estraloque, sanxoan, seoane”.

A seccion “Os homes, os feitos, as ver-
bas” do numero 98 de Nos (15/02/1932,
pp.- 32-36) incorpora un apartado coa
epigrafe “O idioma galego: mundo
adiante” no que se relacionan suscrito-
res ilustres deste Boletin Mensual da

Cultura Galega.

“De canto interesa o movimento cul-
tural da Galicia na hora presente s
sabios, e do carditer de universalida-
de que adequire con il o noso idioma,
podra dar lixeira ideia a pubricacion
dos nomes de algunhbas persoalidades
i-entidades que nos honran como sus-
critoras da revista NOS.

Sen escolla previa, senén abrindo
unha paxina calisquera dos nosos li-

" ROS.

bros de contabilidade topamos,
en groriosa mistura, filélogos e

etnografos, arqueologos e pre-
bistoriadores, centros de
sona inmensa no or-
den da
cion.”

investiga-

Estes son  alguns

dos nomes referidos:
Raymond Lantier,
Liibke, Philéas

Rodrigues Lapa,

Meyer
Lebesgue,

Hoffman
Krayer, Universidade de
Hamburgo, Facultade de Letras

de Coimbra, revista Seara Nova.

O etnografo ourensan Xaquin jf
Lorenzo Fernandez, na sec-

cion  “Arquivo  Fololoxico
e Etnografico de Galiza”
do numero 121 de Nos
(15/01/1934, pp.  14-16),

achega o traballo de léxico “Papeletas O nomero

71 de Nés
(15/11/1929,
pPp-205-206),

pra un diccionario”, no que reune 119 pa-
labras cos seus significados, das terras
fronteirizas de Lobeira e que xustifica
desta maneira:

“Damos a continuacion algunhbas mesire Antén

verbas de uso corrente na terra de | U L

Lobeira (Ourense). guez polo seu

. ~ pasamento,
Moitas serdan de uso corrente n-outros
. . . . . incorpora na
sitios, mais coidamos que ainda n-iste

. - H “ .-
caso, non carez de intrés a sua loca- seccién “Arqui

lizacion. vo Filoléxico e

Etnogréfico de

Todas istas verbas foron escoitadas Galiza” vnha

por nos dos beizos da xente, especial- colaboracion do
mente dos vellos. Cecais n-algunbas se
] ) ) etnégrafo de
note infruenza portuguesa, mais hai
. L Lobeira, Xoquin
lanta razon pra que no noso léisico

infruia Portugal, coma Castela. O seu Lourenzo (sic),

valor é, pois, positivo, e ao 1noso voca- | it LIV D

bulario deberan ser incorporadas.”

lexicogréafica

Neste mesmo numero da revista, na sec- 7
galega”.

cion “Os homes, os feitos, as verbas”

(pp.16-20), aparece un texto co titulo
“Pra a unificacion do idioma galego” no
que se informa do transcendental labor
que esta a facer neste ambito o Seminario
de Estudos Galegos (1923), que integra
moitos dos artifices e colaboradores da
revista NoOs.

Para o profesor Ricardo Carballo Calero,
o idioma galego, tanto na stia dimension
oral como na escrita, ha de estar sem-
pre no centro das angueiras da institu-
cion. Unha das prioridades do organismo
€ a fixacion dunhas normas ortograficas
que acaben coa anarquia na representa-
cion escrita da lingua. Na IV Asemblea
Xeral do SEG, celebrada en Pontevedra
en 1928, Antonio Couceiro Freijomil pre-
senta un traballo para fixar as bases para
unha unificacion ortografica. No ano
1931 retomase o asunto con novo entu-
siasmo e vai ser obxecto de debate por
parte dunha comision integrada pola
maioria dos compofentes da Seccion de
Filoloxia da entidade, con nomes como
os de Pedret Casado, Filgueira Valverde,
Xoaquin Lorenzo, etc. En Xuntanza Xeral
celebrada o 15 de outubro de 1933, apr6-
base o texto Algunbas normas pra a
unificazon do idioma galego, que vai
aparecer publicado en A Nosa Terra (n°

98

338, 30/06/1934, p.2). A pro-
posta do Seminario de Estudos
Galegos vai supor un paso deci-
sivo no longo e acendido proce-
so de normativizacion da lingua
e vai estar na base de futuras
normativas.

A seguir, reproducese de manei-
ra integra, polo seu interese, o
texto da revista Nos.

Estudos
Galegos esta faguendo circular

“‘O  Seminario de

en folleto as concrusios acorda-
das pol-a Seizon de Filoloxia,
baixo do tiduo de Algunbas
normas pra a unificazon do
idioma galego. Naturalmente, que o
Seminario non fai oulra cousa que
propolas a quen as queira acetar, an-
que dende logo han de ser adoitadas
de hoxe pra diante nas pubricacions
do Seminario.

As normas estan feitas tendo en con-
ta traballos anteriores, como o pre-
sentado pol-o Sr. Couceiro Freijomil
a Asambreia do Seminario tida
en Pontevedra no ano 1928, em-
prentado despois c'un apéndice do
Profesor Moralejo, da Universidade
Composteld, as aoportacios dos mem-
bros da Seizon de Filologia, e o infor-
me dos xefes de Seizon do Seminario.

Son de tres castes: Normas ortogrdfi-
cas, que comprenden tres seizons le-
tras, sifios ortogrdficos e ligazon de
verbas. Normas fonéticas e Normas
morfoloxicas.

Non son normas rispetas, nen tam-
pouco son moitas; deixan unha gran
liberdade, e sobre todo, respeitan as

Jformas locales e os dialectalismos, que

enrequentan e dan variedade ao idio-
ma. Limitanse a aquiles puntos nos
que a anarquia eva mdis rechamante



e revolante, e a desbotar formas bar-
baras ou de excesivo vulgarismo, e a
Jacer trunfar o bon gusto.

O criterio é mais ben eclectico e pro-
visional: ispiradas no intento de dar
Jacilidades ao que lee, mantén o uso
de x contra g, j, suprime o apostrofo
e limita a usanza do guion, aténde-
se m-oulras cousas ao costume mais
corrente, sen consideracion escesi-
va a etimologia nen ao fonetismo. As
Normas, pol-o tanto, non se poden dar
por rigurosamente centificas, mais a
sua orientacion prditica é boa e san,
doada e sinxela, pol-o qual, nos pro-
poriamos a sua adopcién, provisio-
nalmente, e namentras non haxa an-
tre nos un enserio regular da nosa lin-
gua, en cuio caso, coidamos que se
debe voltar inmediatamente ds formas
que podemos chamar cldsicas, e mais
a ortografia etimoloxica.

N-outro numaro, reproduciremos as
Normas do Seminario.”

Na ultima entrega da revista Nos, nimeros
139-144 (“Xulio-Nadal de 1935”, pp.204-
208), aparece un longo texto (ensaio)
de Ramon Villar Ponte, co titulo “A uni-
ficacion da lingoa” (“Unha preocupacion
inxustificada-Espello en que fitarnos”).

O galeguista corunés replicalles a aque-
les que demandan unha urxente unifica-
cion da lingua que este € un proceso len-
to e longo, que ha de ser culminado logo
dun cultivo intenso e extenso do idioma.

“Ollando o que sucede con outros idio-
mas, cuio renascere ven xa de lonxe e
cuia madurez ven determiniada por
longo periodo de afincado e rexo cul-
tivo, xa non atopan por ningures os
motivos que poidan ocasionaren ise
desacougo e isa fonda preocupacion

Na IV Asemblea
Xeral do SEG,
celebrada en
Pontevedra en
1928, Anfonio
Couceiro Frei-
jomil presenta
un traballo para
fixar as bases

cacién ortogra-




ROS.

que parece asoballare aos aludidos es-
critores nosos que un dia e outro rom-
pen lanzas a prol da arelada unifica-
cion idiomadtica.”

E deseguida acrecenta:

“Votando a ollada atras, craramente
se albriscan os grandes progresos fei-
tos pol-o galego dende que as bene-
méritas Jrmandades da Fala» xurdi-
ron d luz ptibrica. Na coleicion de «A
Nosa Terra» e na coleicion da revista
NOS poden aprezarse, nidiamente,
os adiantos do leisico e de ortografia
abranguidos pol-o galego no seu cul-
tivo cotian feito nas columnas das ci-
tadas pubricacions e nas obras que
dende entonces virieron aparecendo
sen interrupcion. Como tamén pode
aprezarse aquel sensibel avantar da
lingua, cara a unificacion, que nos
devanditos documentos escritos se ou-
serva.”

O ensaista fai referencia ao catalan, que
a0 longo dun século vive unha situacion
moi semellante, até que o gramatico
Pompeu Fabra establece unhas normas
lingiiisticas, aceptadas de maneira unani-
me polos usuarios. Outro tanto acontece
con linguas como o flamengo, o leton ou
o checo.

‘wPor qué, pois, abraiarse, porque 1o
galego literario actual sucede exacta-
mente igual que sucedeu nas demais
linguas que circunstanzas diversas,
principalmente politicas, puxeron en
trance de desaparicion e que, empo-
riso, voltaron a seren cultivadas e a
abrangueren aquela categoria de
linguas cullas, de linguas literarias
que hoxe tenien? O galego é unha de
tantas linguas e por selo sofre e pasa
pol-os intres e continxenzas que to-
das elas sofriron ou sofren. Non bai
ren que determine a sua eiscepcion
e por iso o galego axistase, no seu

desenvolvimento actual, ao que é lei
xéral, e que por selo obriga sen eis-
cepcions.”

Ainda referencia o galego da Idade
Media, nomeadamente a obra «Cronica
Troiana», que non presenta uniformida-
de grafica, para concluir con estas pro-
féticas palabras: “A lingua galega, que xa
avantou moito no vieiro da sua unifica-
cion, se mostrara unificada relativamen-
te cando lle chegue a sua hora.”

O autor aproveita para honrar € home-
naxear, aos poucos meses do seu bru-
tal asasinato, o editor Anxel Casal, gran-
de animador cultural e administra-
dor da publicacion desde o numero 44
(15/08/1927) e acaba facendo un chama-
do a paciencia e a concordia.

“Hai que dare tempo ao tempo e agar-
dar a que percorra o seu camino obri-
gado. I-entonces, doadamente, sen
violenzas, se terd realizado o feito que
os impacentes de hoxe, acuciados por
un nobilisimo afdan patriotico, quixe-
ran xa que se tivese realizado.”

Podemos concluir, apés un demora-
do percorrido polas paxinas da exito-
sa publicacion da identidade, ao longo
de quince anos de entusiasmo galeguis-
ta, que non son moitas as colaboracions
que se ocupan das angueiras linguisticas,
mais ben poucas e esporadicas, de com-
pararmos Nos con outros medios de co-
municacion coetaneos, tales que A Nosa
Terra ou El Pueblo Gallego, nos que a
polémica da normativa ten unha presen-
za mais continuada e moito mais relevan-
te. Asi e todo, podese afirmar que a re-
vista Nos (Boletin Mensual da Cultura
Galega) representa, de maneira implicita
e practica, un esforzo titanico e xenero-
So por normativizar e normalizar lingua e
cultura, acometido sen desalento por un
grupo de persoas de grande talento e de
compromiso firme e leal coa Terra.



.' 5,

